Tulipani
shqiptar

Familja zambakore (Liliaceae) né vendin toné,
pérfagésohet nga shumé lloje, ku mé i veganti
éshté Tulipani Shqiptar (Tulipa albanica). Ky lloj
shfaget né dy ngjyra, i kuq dhe i verdhé, me gjethe
pérgjithésisht té rrudhosura nga pérmbajtja e larté
e metaleve té rénda né tokat serpentinore ku ai

rritet. Periudha e lulézimit éshté né muajt Prill-Maj.

Tulipani shqiptar éshté pérshkruar né ményré
shkencore dhe emértuar pér heré té paré né vitin

2008, duke e béré njé zbulim mjaft té voné.

Ky lloj i ri pér shkencén u rendit né vendin e 114-té
né listén botérore té tulipanéve. Deri né zbulimin e
kétij lloji, né Shqipéri mendohej se ekzistonte vetém
njé lloj tulipani autokton, T. australis.

Ashtu si tulipanét e tjere, tulipani shqiptar
éshté bimé barishtore shumévjegare me bulbe
néntokésore, té cilét rezervojné léndén ushqyese
té bimés. Madhésia e bulbit varion nga 1.5-2.5
cm, ndérsa kércelli arrin deri né 40 cm. Gjethet
jané kryesisht ngjyré e gjelbér né blu, té lidhura
né bazén e kércellit. Tulipani mban vetém njé lule

(rralléheré éshté vérejtur me 2).

Habitati i preferuar i kétij lloji jané mjediset e
hapura dhe té thata me pyje dushku, né lartésité

500-1100 m mbi nivelin e detit.

Ky lloj endemik i Shqipérisé gjendet vetém
né veri-lindje té vendit. Ai bén pjesé né
listén e llojeve té rrezikuara té IUCN (Unionit
Ndérkombétar té Ruajtjes sé Natyrés) ku mbart
statusin “I rrezikuar né ményré kritike”, me njé

trend popullate né rénie.

Cilésia dhe shtrirja e
habitatit té tulipanit
shqgiptar jané né rénie
si rezultat i aktivitetit
minerar, kullotjes dhe
suksesionit biologjik.

Tulipani shqiptar éshté i pari lloj i vendit toné,
habitati i té cilit mban statusin e monumentit té

natyrés (Kategoria Ill e Zonave té Mbrojtura).



Bimet
endemike

Bimét endemike jané lloje gé gjenden vetém né
njé territor té caktuar gjeografik, informacion i
cili reflektohet edhe tek emri i bimés. Mjaft bimé,
pas emrit té gjinisé shogérohen me “albanicum,
albanica”, gé né gjuhén latine referohet si
“shqiptar/e”.

Bimét endemike jané formuar si pasojé e
copézimit té relievit apo ndryshimeve
drastike é kané ndodhur me gjeologjiné
dhe Klimén.

Shqipéria éshté njé nga vendet e Evropés qé
dallohet pér endemizma. Né Shqipéri, bimét
endemike ndodhen kryesisht né disa male dhe
vargmale, sidomos né Shqipériné Veriore dhe
Verilindore. Por, njé pjesé e miré e tyre gjendet
edhe né vende té uléta. Bimét endemike kané
réndési shumé té madhe, duke

filluar nga géllimet shkencore,

mjekésore, e deri te kultivimi i

tyre si bimé zbukuruese.

bimé vaskulare
Tulipa albanica
Waulfenia baldaccii
Lilium albanicum

Viola albanica

Shpérndarja e disa biméve endemike né Shqipéri

Pér shkak té pérhapjes sé tyre té kufizuar, bimét
endemike preken lehtésisht ndaj ndryshimeve
né mjedisin rrethues. Shumica e tyre kané status
kércénimi dhe gjenden té pérfshira né Listat e

Kuge kombétare dhe ndérkombétare.

Bimét endemike jané pjesé e trashégimisé natyrore
té vendit toné. Pér kété arsye, té gjithé ne duhet té

pérpigemi t'i mbrojmé ato.

Skano kéto pér tu béré pjesé e
pérpjekjeve pér ruajtien e biméve

endemike té Shqipériseé.

